
遊崑山懷舊傷今〈（一首）〉

作者：王逢　元朝

本作品收錄於《列朝詩集/甲前04》

丈夫貴善後，事或失謀始。

桓桓張楚國，挺生海陵鄙。

一門蓄大志，群雄適蜂起。

玄珠探甓社，白馬飲浙水。

三年車轍南，北向復同軌。

量容甘公說，情厚穆生醴。

誓擊祖逖楫，竟折孫策棰。

天王詔褒贈，守將躬歲祀。

翼然東昆丘，蘭橑映疏綺。

青蘩春薦豆，翠柏寒動棨。

乾坤宥孤臣，風雨猖五鬼。

遊昆山懷舊傷今

銅駝使有覺，洊懼臥荊杞。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

